
 
Nasjonalpark Reinheimen 
Naturreservat Brettingsmoen 
Landskapsvernområde Tafjorden-Reindalen, Trollstigen, Romsdalen, Lordalen, Finndalen, Ottadalen 
  

Postadresse 
Postboks 987 
2604  LILLEHAMMER 

Besøksadresse 
Norsk Fjellsenter, 
Brubakken 2, 2686 Lom 
Norsk Tindesenter 
Havnegata 2, 6300 Åndalsnes 
 

Kontakt 
Sentralbord: +47 61 26 60 00 
Direkte:  +47 61 26 62 04 
sfinpost@statsforvalteren.no 
http://www.nasjonalparkstyre.no/reinheimen 

Hans Martin Gjedrem 
 
   

 

Saksbehandlar Kristine Sørlie Vår ref. 2020/8174-9 432.2 Dykkar ref.  Dato 19.07.2021 

Trollstigen LVO - Dispensasjon - gjetarbu i Steindalen - 
Hans Martin Gjedrem 

Nasjonalparkstyret for Reinheimen har i møte 02.07.21 gjort slik samrøystes vedtak i saka: 
 
«Med heimel i verneforskrift for Trollstigen landskapsvernområde § 3, pkt. 1.3, b) får Hans 
Martin Gjedrem avslag på søknad om gjeterbu i Steindalen, konstruert som ei jaktbu.  
 
Plassering av byggverket er i ubebygd område, og skal etter vernereglane ikkje gjevast løyve 
til. Det er heller ikkje opna for at enkeltbrukarar kan få dispensasjon til å sette opp gjetarbu i 
verneområdet. Tiltaket er til ulempe for verneverdiane, og strider mot verneføremålet.» 
 
Klage 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til Nasjonalparkstyret for Reinheimen. 
 
Kopi av saksprotokoll frå møtet er vedlagt. 
 
 
Med helsing 

 
Kristine Sørlie 
nasjonalparkforvaltar 
 
Etter våre rutinar er dette brevet godkjent og sendt utan underskrift 
 
 
Kopi til: 
Fjord kommune    
Statsforvaltaren i Møre og Romsdal    
Toralv Klokkehaug, Fjord kommune    
Statens Naturoppsyn v/Per Olav Haugen    
Mari Melbø Rødstøl    
Statens naturoppsyn v/Thomas Rødstøl    
Statsforvalteren i Innlandet    

Saksframlegg 
 
 

 
Arkivsaksnummer: 2020/8174-8 Saksbehandlar: Kristine Sørlie Dato: 23.06.2021 

 
Utval Utvalssak Møtedato 
Nasjonalparkstyret for Reinheimen 35/2021 02.07.2021 

 
Innstilling frå forvaltar 
Med heimel i verneforskrift for Trollstigen landskapsvernområde § 3, pkt. 1.3, b) får Hans 
Martin Gjedrem avslag på søknad om gjeterbu i Steindalen. 
  
Gjeterbua er konstruert som ei laftekasse, har ei utforming som vil verke skjemmande i 
landskapet. Plassering av byggverket er i ubebygd område, og skal etter vernereglane ikkje 
gjevast løyve til.  Det er heller ikkje opna for at enkeltbrukarar kan få dispensasjon til å sette 
opp gjetarbu i verneområdet. 
 
Tiltaket er til ulempe for verneverdiane, og strider mot verneføremålet. 
 
--- slutt på innstilling --- 

Saksprotokoll i Nasjonalparkstyret for Reinheimen - 
02.07.2021  

Forslag frå Live Langøygard om å stryke følgjande setning: Gjeterbua er konstruert som ei 
laftekasse, har ei utforming som vil verke skjemmande i landskapet. 
 
Forslag frå Bjarne E.Holø om følgjande endring: Med heimel i verneforskrift for Trollstigen 
landskapsvernområde § 3, pkt. 1.3, b) får Hans Martin Gjedrem avslag på søknad om 
gjeterbu i Steindalen, konstruert som ei jaktbu.  
 
Innstilling frå forvaltar med forslag til endringar frå Live Langøygard og Bjarne E. Holø vart 
samrøystes vedteke. 
 
Vedtak 
Med heimel i verneforskrift for Trollstigen landskapsvernområde § 3, pkt. 1.3, b) får Hans 
Martin Gjedrem avslag på søknad om gjeterbu i Steindalen, konstruert som ei jaktbu.  
 
Plassering av byggverket er i ubebygd område, og skal etter vernereglane ikkje gjevast løyve 
til. Det er heller ikkje opna for at enkeltbrukarar kan få dispensasjon til å sette opp gjetarbu i 
verneområdet. Tiltaket er til ulempe for verneverdiane, og strider mot verneføremålet. 

Dokument i saka 
 Rapport Miljødirektoratet – ulovleg oppsatt jaktbu 08.07.20 
 Varsel frå Nasjonalparkstyret om mogleg pålegg om retting etter naturmangfaldlova § 

69, 21.12.20 
 Fråsegn om førehandsvarsel frå Hans Marting Gjedrem, 11.01.21 
 Søknad om bygging av gjetarbu i Steindalen frå Hans Martin Gjedrem, 17.05.21, 

journalført 23.06.21  

Saksopplysningar 
Hans Martin Gjedrem søkjer om etterfølgjande dispensasjon for bygging av gjetarbu i 
Steindalen innafor Trollstigen landskapsvernområde. Søknaden er datert 17.05.21, men er 
jornalført og mottatt forvaltar 23.06.2021. 
I søknaden står følgjande: 
«På felles utmark med gardsnummer 17 i Fjord kommune er det aktiv beitenæring i 
Steindalen/Grøndalen. Vi er ein del av Valldal og Fjørå beitelag. Det er om lag 500 sau på 
beite i området. Det er to bønder som nyttar området til beiting. Det er krav til mykje tilsyn av 
dyra og med dei høvande forholda som er i dagens område ser ein viktigheita av å ha ei lita 
gjetarbu sentralt i beiteområdet. Det er ikkje mobildekning i Steindalen og for å sikre HMS i 
arbeidet ser ein stor verdi med å ha ei bu kor ein kan søke ly om det skal vere behov for det. 
Med dagens situasjon i Steindalen der det er eit stort press på næringa grunna rovdyr har 
tilsyn til dyra endra både behov og karakter. Det blir gjort meir tilsyn og til alle døgnets tider. 
Det er og gitt skadefellingsløyve på jerv i området og då vil ei slik bu kunne nyttast av 
kommunalt fellingslag.  
Bua vil bli plassert på v33 118857 6934319 i Steindalen. Det er om lag 450 meter frå grensa 
til nasjonalparken. Det blir ikkje gjort noko form for fundamentering på botn. Bua er på totalt 
2,2m2. Det er ei enkel lafta kasse utan bruk av spiker. Om det blir slutt på aktivt beitebruk vil 
bua bli fjerna.» 

Til søknaden er det lagt ved ei signert stadfesting frå Valldal og Fjørå beitelag, om at det vart 
sett opp ei bu i Steindalen i 2014, der to medlemmar i beitelaget har beitedyr. 

Historikk i saka: 
SNO har 08.07.20 sendt ein rapport til nasjoanlparkstyret, med dokumentasjon på ein 
ulovleg oppsett jaktbu i Steindalen. Jaktbua er av SNO målt opp til 2,2 m2 og ligg mellom 
DNT-stien og Steindalselva ca 2 km innafor vernegrensa til Trollstigen lvo, og ca 500 meter 
frå vernegrensa til Reinheimen nasjonalpark. 

 
 
Nasjonalparkforvaltar med signatur frå styreleiar, sendte 09.11.20 eit varsel om mogleg 
pålegg om retting av ulovleg oppsatt jaktbu i Steindalen, etter at det vart kjent at Hans Martin 
Gjedrem hadde sett opp byggverket. Etter forvaltningslova § 16, skal eit mogleg pålegg etter 
naturmangfaldlova § 69 alltid varslast, og det skal gjvast høve til fråsegn. Hans Martin 
Gjedrem fekk frist 11.01.21 til å gje fråsegn i saka. 

Nasjonalparkstyret mottok merknader og ei orientering frå Hans Martin Gjedrem innnan 
fristen 11.01.21, der det gjekk fram at laftekassa vart satt opp i 2014 som kombinert 
gjetarbu/jaktbu, og at det var ønskje om å søke om tiltaket for vurdering av etterfølgande 
dispensasjon. Forvaltar sendte derfor ein e-post 11.02.21 for å orientere om vernereglane, 
og informasjon om at det er beitelaget som må stå som ansvarleg søkjar for oppføring av 
beitebuer i verneområdet, og ikkje enkeltbrukar. I e-posten ble det og presisert at behovet 
skal være godt dokumentert, ved t.d. landbruksfaglege uttale frå kommunen.  

Søknaden frå Hans Martin Gjedrem skal behandlast som om tiltaket ikkje er gjennomført. 
 
Heimelsgrunnlag 
Delegering 
Nasjonalparkstyret for Reinheimen har delegert forvaltningsmyndigheit for Reinheimen 
nasjonalpark og tilhøyrande landskapsvernområde og naturreservat i medhald av 
naturmangfaldlova § 62 og nasjonalparkstyret sine vedtekter, sist revidert 01.03.2020. 

Verneformål – forskrift 
§ 2 Formål: 
«Formålet med opprettinga av Trollstigen landskapsvernområde er å: 
- ta vare på eit særprega og vakkert natur- og kulturlandskap, der seterhus, setervollar og 
kulturminne etter fangst og beitebruk utgjer ein vesentleg del av landskapet sin eigenart 
- ta vare på eit samanhengande område varierande frå høgfjellet med leveområda til 
villreinen i Ottadalen nord til skogområda øvst i Isterdalen og Meiadalen 
- ta vare på geologiske førekomstar og landskapsformer 
Ålmenta skal ha tilgang til naturoppleving gjennom utøving av tradisjonelt og enkelt friluftsliv 
med liten grad av teknisk tilrettelegging.» 
 
Etter verneforskriften § 3, pkt. 1.1 er området verna mot inngrep som vesentleg kan endre 
eller verke inn på landskapet sin art eller karakter.  
«Med dei unntaka som følgjer av forskrifta punkt 1.2. og 1.3. er det forbod mot inngrep som 
oppføring, påbygging og ombygging av bygningar eller anlegg og andre faste eller 
midlertidige innretningar, vegbygging, vassdragsregulering, oppdemmingar, inngjerding av 
utmarksareal, oppdyrking og beitekultivering, treslagsskifte, drenering og annan form for 
tørrlegging, uttak, oppfylling, planering og lagring av masse, framføring av luftleidningar, 
bergverksdrift og annan form for grave-, sprengings- eller borearbeid, sprøyting med 
kjemiske middel, plassering av campingvogner og bubilar, riving av seteranlegg, etablering 
og merking av turstiar, forureining og forsøpling. Kulturminne skal vernast mot skade og 
øydelegging. Opplistinga er ikkje uttømmande.» 
Jf. verneforskrifta § 3, pkt. 1.3, kan forvaltningsstyresmakta gje løyve til: 
a) Oppføring av nødvendige nye bygningar til jordbruks- eller seterformål. 
b) Oppføring av nødvendige bygningar i regi av beitelag til beitebruk og tilsyn. 
 
Forvaltningsplan 
I forvaltningsplan s. 70 og 71 står det følgjande om byggeskikk og nye bygg til jordbruks- og 
seterføremål: 
Byggjeskikk § 3, pkt 1.3  
Den lokale rettleiaren for Norddal, samt kjenneteikna som er skissert i dette kapittel skal 
følgjast ved nybygging, ombygging, tilbygg og vedlikehald av eksisterande bygningsmasse. 
Ved godkjenning av byggjetiltak etter søknad skal det settast vilkår om at dei blir gjennomført 
slik at dei ikkje dannar ein kontrast til eksisterande bygningar eller verkar skjemmande i 
landskapet. 
Nye bygg for jordbruks- og seterformål § 3, pkt 1.3 a, b.  
Etter søknad kan det gjevast løyve til å setje opp nye bygningar til jordbruks- og seterformål. 
Dette kan vere  
- seterhus der slike ikkje finst  
- buer til bruk for tilsyn med dyr på beite i regi av beitelag  
- hus til avlingar og husdyr eller andre nødvendige bygningar til jordbruksformål  
Ved søknad skal det leggast vekt på om eksisterande bygningsmasse i området kan nyttast, 
framfor å byggje nytt. Som ved vedlikehald og ombygging, skal nybygg følgje lokal 
byggjeskikk for vedkommande kommune, jfr rettleiinga for lokal byggjeskikk i Norddal og 
kjenneteikna for den lokale byggjeskikken.  
Oppføring av nye bygningar og anlegg (gjerder, bruer og klopper) som er nødvendige til 
jordbruksføremål vil bli vurdert i kvart enkelt tilfelle. Det blir ikkje gjeve løyve til nye byggverk i 
ubebygde område.  

Ved søknad om bygging på tufter eller ved nedfalne bygningar som ikkje er utsett for 
naturskade, skal ein rekne dette som nybygg.  
Ved søknad skal forvaltningsstyresmakta ta omsyn til utforming av inngrepa. 
 
Naturmangfaldlova 
I medhald av naturmangfaldlova § 7, skal søknaden vurderast etter prinsipp for offentleg 
avgjerd, jf. nml §§ 8–12 (kunnskapsgrunnlag og miljørettslege prinsipp). 
 
Presedens 
I enkeltsaker som gjeld tiltak, som i denne saka, skal ein vurdere verknaden av 
presedens ved at andre kan få dispensasjon til liknande tiltak. Dette følgjer ikkje minst krav til 
likebehandling. Presedensvurdering bør vera så konkret som mogleg, jf. Retningsliner for 
vurdering av presedens i byggesaker etter naturmangfaldlova § 48, gjeve av KLD, ved brev 
frå Miljødirektoratet 02.03.2015. 
 
Vurdering 
Utmarksbeiting er ein viktig faktor for å oppretthalde naturverdiane i verneområdet, 
der eit variert biologisk mangfald er ein vesentleg del av landskapets eigenart.  
 
Verneforskrifta har teke høgde for at det kan søkast nasjonalparkstyret om løyve til oppføring 
av nødvendige bygningar i regi av beitelag til beitebruk og tilsyn. Det er lagt til grunn at 
landbruksnæring knytt til utmarksbeite skal kunne halde fram som før. Søkjaren har sau på 
utmarksbeite i Steindalen/Grøndalen, og er saman med ein annan beitebrukar ein del av 
Valldal og Fjørå beitelag. Det går det fram av søknaden at det ikkje er Valldal og Fjørå 
beitelag som ansvarleg søkar, men eit enkeltmedlem i sankelaget. Beitelaget har heller ikkje 
grunngjeve eit konkret behov for beitebu i Steindalen, men har i vedlegg til søknaden 
stadfesta at det er oppført ei bu i Steindalen i 2014. Det er av den grunn tvil om kva det reelle 
behovet er for ei ny felles beitebu i området.  
Steindalen er ein inngang til Reinheimen nasjonalpark der det er DNT-merka sti til Tjønnebu 
og vidare mot Vakkerstølen. Foto under vises seterbygningane på Steindalsstølen som ligg 
rett innafor vernegrensa i oppstigninga til Steindalen. 
 

  



 
 
 http://www.nasjonalparkstyre.no/reinheimen Saksbehandlar Kristine Sørlie Side 8 av 9 

 
 

 
Bygget som det er søkt om ligg innafor Steindalsstølen i ope fjellandskap på ca 700 m.o.h., 
som foto under viser.  

Det er søkt om å sette opp ei laftekasse på 1,7 x 1,3 m, med 
takhøyde 1,6 m, og den vil neppe fungere særleg godt for å 
sikre HMS i arbeidet, eller dekke eventuelle behov for 
overnatting under tilsyn med beitedyr. Utforminga er eit enkelt 
skjul med kikkertopning på eine langveggen mot nord, og 
framstår ikkje som ei fellesbu som kan nyttast av fleire i eit 
organisert beitelag, jf. foto t.h. 
Når det gjeld behov for bua i samband med skadefellingsløyve 
på jerv, er det lite relevant formål da det gjeld akutte 
skadesituasjonar. I forvaltningsplan er det ikkje teke høgde for 
å gje løyve til jaktbuer i samband med skadefellingsløyve av 
jerv. Forvaltar har også fått informasjon frå SNO om at det er 
jervebås på Grønningsæter lenger ut i dalen, og at det blir lagt 
ut åte på Øvstestølen i samband med evt. lisensjakt på jerv i 
område.   
Når det gjeld byggjeskikk er ikkje frittståande små bygg i fjellet 
vurdert i forvaltningsplan som ein del av den lokale bruken eller 
byggjeskikken. Forvaltningsplan viser til den lokale 
byggeskikksveilederen som er utarbeidd for Norddal kommune 
(no Fjord kommune), og i veilederen er ikkje buer omtala 
spesielt, men stølshusa derimot er skildra som verdifulle for landskapsverdiane. 
I forvaltningsplan er og nye bygg for jordbruks- og seterformål i landskapsvenrområde 
vurdert strengt, da det står på s. 71 at det ikkje blir gjeve løyve til nye byggverk i ubebygde 
område. Tiltaket er i snaufjellet ovanfor seterhusa i området, og vil vera i strid med 
verneverdiane. Ansvarleg søkjar er heller ikkje i regi av beitelaget, og kan etter vernereglane 
ikkje få løyve til tiltaket.  
 
Dersom ein gir dispensasjon skal ein vurdere presedensverknaden, ved ei konkret vurdering 
av kor mange andre søknader ein kan forvente i området, jf. naturmangfaldlova § 10 
(økosystemtilnærming og samla belastning). I Reinheimen nasjonalpark og tilknytte 
landskapsvernområde er det totalt 14 beitelag, og i 2018 var det sleppt over 22 356 dyr på 
utmarksbeite. Av dette er det over 20 000 sau/lam, og resten fordelt på storfe, geit og hestar. 
Av omsyn til likebehandling, vil verknaden av presedens ved at mange andre enkeltståande 
brukarar kan få dispensasjon til liknande tiltak vera til stade, dersom ein gir dispensasjon. 
 
Etter vernet i 2006 er det sett opp 4 beitebuer i Reinheimen, men i regi av organiserte 
beitelag i kommunane Skjåk, Rauma (Ulvådalen sausankelag) og Lesja. Det er god oversikt 
over beitenæringa i Reinheimen og tilhøyrande landskapsvernområde, og vernereglane har 
vurdert slike behov i forvaltningsplanarbeidet med krav om at det er organiserte beitelag som 
skal være ansvarleg for nye buer i samband med beitetilsyn. 
 
Utifrå ei samla vurdering det fleire forhold som taler mot å gje dispensasjon til å sette opp 
byggverket det er søkt om. Laftekassa er ikkje ein del av den lokale byggjeskikken i området, 
og har ei plassering som er lite tenleg. Sjølv om laftekassa dekkast til, vil den stå fram som 
skjemmande i landskapet. Ved å gje dispensasjon til at enkeltbrukarar får sette opp nye 
byggverk vil det også kunne skape uheldig presedens som utholar vernereglane. Det er 
heller ikkje opna for å bygge skul/jaktbuer i samband med skadefellingsløyve på jerv.  


